
80वें स्वतंत्रता दिवस की 
हार्दिक शुभकामनाएं

CAG रिपोर्ट के बाद एक्शन में रेल मंत्री, 20 हजार जगह बदलेगा पानी का सिस्टम
नई दिल्ली। रेलवे स्टेशनों पर यात्रियों 
को मिलने वाले पेयजल की गुणवत्ता 
पर नियंत्रक एवं महालेखा परीक्षक 
(CAG) की रिपोर्ट के बाद रेल 
मंत्रालय ने बड़ा सुधार अभियान शुरू 
किया है।

 रेल मंत्री अश्विनी वैष्णव ने रेलवे 
बोर्ड के अध्यक्ष एवं मुख्य कार्यकारी 
अधिकारी और वरिष्ठ अधिकारियों के 
साथ समीक्षा बैठक कर सुरक्षित पेयजल 

के लिए तत्काल कदम उठाने के निर्देश 
दिए हैं। रेलवे के अनुसार देशभर में 
करीब 20 हजार स्थानों, जिनमें पानी के 
कूलर भी शामिल हैं, पर नया ‘टैंक से 
नल तक’ जल शोधन और निगरानी तंत्र 
लगाया जाएगा। इसके साथ पुराने पानी 
के टैंकों को बदलने, जल स्रोत और 
निकासी बिंदु दोनों पर नियमित जांच 
कराने तथा भंडारण टैंकों की तय समय 
पर सफाई और रखरखाव के निर्देश दिए 
गए हैं।

सीएजी की हालिया जांच में पेयजल 
व्यवस्था को लेकर गंभीर कमियां सामने 
आई थीं। रिपोर्ट के अनुसार जांच किए 
गए 49 स्टेशनों में से 8 के पानी के 

नमूनों में ई-कोलाई पाया गया। कई 
स्थानों पर जल गुणवत्ता की निर्धारित 
जांच नियमित रूप से नहीं हो रही थी 
और परीक्षण उपकरणों की भी कमी 
सामने आई। अब रेलवे बोर्ड सीधे इस 
अभियान की निगरानी करेगा। मंत्रालय 
ने जल गुणवत्ता की जांच, जिम्मेदारी 
तय करने और अनुपालन की केंद्रीकृत 
निगरानी पर जोर दिया है। प्रगति और 
पानी की गुणवत्ता से जुड़ी रिपोर्ट समय-
समय पर सार्वजनिक करने की भी बात 

कही गई है। सीएजी की आपत्तियों के 
बाद रेलवे की यह कार्रवाई इसलिए 
महत्वपूर्ण है। 
 क्योंकि रेलवे स्टेशनों पर रोज लाखों 
यात्री पेयजल सुविधाओं का इस्तेमाल 
करते हैं

 अब असली चुनौती यह होगी कि 
घोषित सुधार केवल कागजों तक सीमित 
न रहें, बल्कि हर स्टेशन पर साफ और 
सुरक्षित पानी वास्तव में उपलब्ध हो।

भाजपा की नई टीम में मध्यप्रदेश का बढ़ा कद, 
संगठन में आधा दर्जन चेहरों को अहम जिम्मेदारी

भारतीय जनता पार्टी के राष्ट्रीय 
अध्यक्ष नितिन नवीन ने सोमवार को 
अपनी नई राष्ट्रीय टीम का ऐलान 
कर दिया। नई टीम में मध्यप्रदेश को 
अपेक्षा से ज्यादा प्रतिनिधित्व मिला है।

भोपाल। खास बात यह है कि प्रदेश के नेताओं 
को अलग-अलग सामाजिक और संगठनात्मक 
क्षेत्रों से जोड़कर जिम्मेदारियां दी गई हैं। पार्टी के 
इस फेरबदल को केवल पदों का बंटवारा नहीं, 
बल्कि आने वाली राजनीतिक चुनौतियों के लिए 
संगठन को नए सिरे से संतुलित करने की कवायद 
के तौर पर देखा जा रहा है। 

मध्यप्रदेश से लाल सिंह आर्य को राष्ट्रीय 
उपाध्यक्ष बनाया गया है। वहीं खंडवा से सांसद 
ज्ञानेश्वर पाटिल के स्थान पर उपलब्ध रिपोर्टों में 
गजेंद्र सिंह पटेल का नाम राष्ट्रीय महासचिव के 
रूप में सामने आया है। राज्यसभा सदस्य कविता 
पाटीदार को राष्ट्रीय सचिव की जिम्मेदारी दी गई 
है। पूर्व प्रदेश अध्यक्ष विष्णु दत्त शर्मा को सभी 

प्रकोष्ठों के समन्वय की महत्वपूर्ण जिम्मेदारी 
मिली है। किसान राजनीति में बंशीलाल गुर्जर को 
किसान मोर्चा का राष्ट्रीय अध्यक्ष और आशीष 
अग्रवाल को मीडिया सह-संयोजक बनाया गया 
है। राष्ट्रीय स्तर पर भी टीम में बड़े राजनीतिक 
संकेत हैं। राजस्थान की पूर्व मुख्यमंत्री वसुंधरा 
राजे और भाजपा के पूर्व राष्ट्रीय महासचिव राम 
माधव को राष्ट्रीय उपाध्यक्ष बनाया गया है, जबकि 
पूर्व केंद्रीय मंत्री स्मृति ईरानी को राष्ट्रीय महामंत्री 
की जिम्मेदारी मिली है। कुल 13 राष्ट्रीय उपाध्यक्ष 

और आठ राष्ट्रीय महामंत्री नियुक्त किए गए हैं।
मध्यप्रदेश के लिहाज से देखें तो नई टीम में 

क्षेत्रीय प्रतिनिधित्व के साथ सामाजिक समीकरण 
साधने की कोशिश साफ दिखाई देती है। दलित, 
आदिवासी, किसान, महिला और संगठनात्मक 
अनुभव—इन सभी वर्गों को जगह देकर भाजपा 
ने प्रदेश संगठन की भूमिका को राष्ट्रीय स्तर पर 
और मजबूत किया है। अब असली परीक्षा इन 
नियुक्तियों को जमीन पर राजनीतिक परिणाम में 
बदलने की होगी।

खास बात

हसीना को लौटाएं, तभी भारत 
आएंगे तारिक रहमान!

ढाका/नई दिल्ली। भारत और बांग्लादेश के 
रिश्तों में एक बार फिर तनाव की नई परत सामने 
आई है। बांग्लादेश ने प्रधानमंत्री तारिक रहमान 
की संभावित भारत यात्रा को लेकर साफ संकेत 
दिया है कि नई दिल्ली को पहले शेख हसीना 
के प्रत्यर्पण के मामले में तेजी दिखानी होगी। 
बांग्लादेश के विदेश मंत्रालय ने कहा है कि यात्रा 
के लिए अनुकूल और सकारात्मक माहौल बनाया 
जाना जरूरी है। ढाका ने भारत से शेख हसीना 
और अन्य वांछित लोगों के प्रत्यर्पण की प्रक्रिया 
तेज करने का आग्रह किया है। हसीना 2024 
में बांग्लादेश छोड़ने के बाद भारत में रह रही हैं 
और उनके प्रत्यर्पण की मांग बांग्लादेश लगातार 
करता रहा है। भारत ने कहा है कि प्रत्यर्पण संबंधी 
अनुरोध की जांच लागू कानूनों और स्थापित 
प्रक्रियाओं के तहत की जा रही है।

झारखंड में छात्रों और सरकार के बीच फिर वार्ता
रांची। झारखंड में जेपीएससी और जेएसएससी भर्ती 
परीक्षाओं में कथित अनियमितताओं को लेकर 24 
दिनों से चल रहे छात्र आंदोलन के बीच सोमवार को 
सरकार ने बड़ा फैसला लिया। 

मुख्यमंत्री हेमंत सोरेन ने घोषणा की कि 
JSSC-CGL परीक्षा रद्द की जाएगी और परीक्षा से 
जुड़े परिणाम एवं चयन प्रक्रिया भी निरस्त होगी। 
इसके साथ ही आउटसोर्स एजेंसी टीडीपीएल 
(TDPL) के माध्यम से वर्ष 2014 से अब तक 
आयोजित कराई गई परीक्षाओं को भी रद्द करने का 
निर्णय लिया गया है। सरकार ने भर्ती परीक्षाओं में 
हुई कथित गड़बड़ियों की व्यापक जांच कराने की 
बात कही है।

 आंदोलन 24वें दिन में पहुंच चुका है 
इससे पहले सरकार तथा छात्रों के बीच छह 

दौर की बातचीत हो चुकी है, लेकिन कोई ठोस 
समाधान नहीं निकल सका।  छात्रों ने सरकार का 
निमंत्रण स्वीकार कर लिया है, लेकिन स्पष्ट किया 
है कि वे अपनी प्रमुख मांगों से पीछे नहीं हटेंगे।

प्रदर्शनकारी जेएसएससी
सीजीएल परीक्षा रद्द करन ेऔर भर्ती परीक्षाओं में 

कथित गड़बड़ियों की सीबीआई जाचं की मागं कर 
रह ेहैं। छात्र नतेाओं का कहना ह ैकि भर्ती प्रक्रिया 
में पारदर्शिता और भविष्य की परीक्षाओं में गड़बड़ी 
रोकन ेक ेलिए ठोस व्यवस्था जरूरी ह।ै

नवल किशोर
कटनी । सोमवार को भी ग्रामीण 

क्षेत्रों में केंद्र एवं राज्य सरकार द्वारा 
संचालित विभिन्न जन कल्याणकारी 
योजनाओं के प्रभावी क्रियान्वयन एवं 
विकास का खाँका तैयार करने ग्राम 
सभाएं आयोजित हुई। उल्लेखनीय है 
कि 15 अगस्त से 20 अगस्त तक 
जिले की समस्त ग्राम पंचायतों में 
चरणबद्ध तरीके से ग्राम सभाओं का 
आयोजन स्थाई रूप से नियुक्त नोडल 
अधिकारियों की उपस्थिति में किए जाने 
के आदेश कलेक्टर श्री आशीष तिवारी 
ने किए हैं। 

वही जिला पंचायत सीईओ सुश्री 
हरसिमरनप्रीत कौर ने ग्राम सभाओं के 
आयोजन हेतु व्यापक प्रचार प्रसार करते 
हुए अधिक से अधिक नागरिकों की 
सहभागिता सुनिश्चित कराने के निर्देश 
दिए हैं। आज आयोजित हुई ग्राम सभाओं 
में वित्तीय वर्ष 2026 की ग्राम पंचायत 

विकास योजना (जीपीडीपी), 15 में 
वित्त आयोग की टाइड मद की राशि 
के समुचित उपयोग हेतु ग्राम पंचायतों 
द्वारा पूरक कार्य योजना, ग्रामीण नल 
जल योजनाओं के संचालन संधारण 
नियम पर चर्चा, स्वच्छ भारत मिशन, 
व्हीबी-जी राम जी योजना, प्रधानमंत्री 
आवास योजना ग्रामीण प्रधानमंत्री 
पोषण शक्ति निर्माण, एक बगिया 
मां के नाम योजना अंतर्गत हितग्राही 
चयन पर चर्चा के साथ-साथ निर्धारित 
एजेंडा के अनुसार अन्य विषयों पर एवं 
स्थानीय मुद्दों पर गहन चर्चा हुई। ग्राम 
सभाओं में महिलाओं एवं ग्रामीण जनों 
की उत्साह जनक भागीदारी रही। ग्राम 
वासियों ने जनहित में होने वाले निर्माण 
एवं विकास कार्यों तथा आने वाली 
समस्याओं के संबंध में खुलकर संवाद 
किया। नागरिकों ने शिक्षा, स्वास्थ्य 
आवागमन जैसी मूलभूत एवं बुनियादी 
आवश्यकताओं पर विचार व्यक्त किए।

ग्रामीण क्षेत्रों में विकास का खाँका 
तैयार करने आयोजित हुई ग्राम सभाएं

नवल किशोर
कटनी ।बाकल पुलिस ने मोबाइल 

चोरी और साइबर धोखाधड़ी के 
मामले में बड़ी सफलता हासिल करते 
हुए झारखंड के तीन आरोपियों को 
गिरफ्तार किया है। पुलिस अधीक्षक 
अभिनव विश्वकर्मा के निर्देशन और 
अतिरिक्त पुलिस अधीक्षक कमल मौर्य 
के मार्गदर्शन में यह कार्रवाई की गई। 
पुलिस से मिली जानकारी के अनुसार, 
बाकल बाजार से पीड़ित शंकरलाल 
महतो का मोबाइल फोन 26 जून 2026 
को गुम हो गया था। इसके बाद पीड़ित 
के बचत और केसीसी खातों से 29 
जून, 30 जून और 01 जुलाई 2026 
के दौरान कुल ₹2,10,000 की अवैध 
निकासी कर ली गई। 02 जुलाई को 
साइबर पुलिस पोर्टल के माध्यम से 
शिकायत मिलने पर बाकल थाने में 
अपराध क्रमांक 287/2026, धारा 
318(4) बीएनएस के तहत मामला 
दर्ज कर जांच शुरू की गई। मामले की 
गंभीरता को देखते हुए गठित विशेष 
टीम ने तकनीकी साक्ष्यों का विश्लेषण 
किया। इसी दौरान 15 अगस्त 2026 
को झिंझरी क्षेत्र में घूम रहे तीन संदिग्धों 
को हिरासत में लेकर पूछताछ की गई। 
पूछताछ में आरोपियों ने 26 जून को 
बाकल बाजार से मोबाइल चोरी करने 
और खाते से रकम निकालने की बात 
स्वीकार की।

पकड़े गए आरोपी: तिवारी महतो 
(35 वर्ष), निवासी साहिबगंज 
(झारखंड) उज्जवल कुमार उर्फ 
डिस्को महतो (39 वर्ष), निवासी 

साहिबगंज (झारखंड) रोनू महतो, 
निवासी साहिबगंज (झारखंड) 
आरोपियों ने बताया कि वे पिछले एक 
साल से जबलपुर के दीनदयाल चौक 
के पास किराए के मकान में रहकर 
वारदात अंजाम दे रहे थे। गिरोह के 
सदस्य ऐसे मोबाइलों को निशाना बनाते 
थे जिनमें स्क्रीन लॉक नहीं होता था या 
जिन्हें आसानी से खोला जा सकता था। 
इसके बाद यूपीआई पिन सेट कर पैसे 

अन्य खातों में ट्रांसफर कर देते थे और 
मोबाइल पश्चिम बंगाल (मालदा) 
निवासी अपने साथी करीम शेख उर्फ 
साजन को भेज देते थे। आरोपियों ने 
कुल 14 मोबाइल चोरी करना स्वीकार 
किया है। इन्होंने कटनी के बहोरीबंद 
और बाकल के अलावा जबलपुर जिले 
के सिहोरा, गढ़ा, लार्डगंज तथा उत्तर 
प्रदेश के गोरखपुर में भी वारदातें करना 
कबूला है।

बाकल पुलिस ने साइबर फ्रॉड गिरोह का पर्दाफाश
झारखंड के 3 आरोपी गिरफ्तार, ₹2.10 लाख की ठगी का खुलासा

महू-इंदौर- महू ग्रामीण ब्लॉक 
कांग्रेस अध्यक्ष बनने पर जुगनू 
जादवसिंह धनावत का आत्मीय स्वागत 
किया। यह नियुक्ति प्रदेश प्रभारी हरीश 
चौधरी और जिला कांग्रेस अध्यक्ष 
विपिन वानखेडे की अनुशंसा पर प्रदेश 
कांग्रेस अध्यक्ष जीतू पटवारी द्वारा की 
गई। ग्राम भिचौली में सर्वप्रथम वरिष्ठ 
कांग्रेस नेता स्वर्गीय जादवसिंह धनावत 
के चित्र पर जिला पंचायत सदस्य 
कन्हैयालाल ठाकुर ने माल्यार्पण कर 
दीप  प्रज्वलित किया। इनकी नियुक्ति 
पर क्षेत्र में खुशी का माहौल है वरिष्ठ 
नेताओं व युवा साथियों ने पुष्प माला 
कर ढोल धामको के साथ आतिश बाजी 
कर एक दूसरे को मिठाई खिलाकर 
खुशी मनाई। फोन पर वरिष्ठ कांग्रेस 
नेता योगेश यादव, पूर्व जिला कांग्रेस 
अध्यक्ष सदाशिव यादव, कैलाशदत्त 
पांडे, अनन्त बियाणी, मुजीब कुरैशी, 
सरपंच अशोक सैनी, शक्तिसिंह गोयल, 
जीतू ठाकुर, गजेंद्रसिंह राठौर, मंसूर 

पटेल, महेश निनामा, सरपंच कमल 
चौधरी, हरिराम जुलवानिया इत्यादि 
सैकड़ो कांग्रेस जनों ने बधाई दी स्वागत 
समारोह में मुख्य रूप से जिला पंचायत 
सदस्य कन्हैयालाल ठाकुर, जनपद 
प्रतिनिधि विलीन पाटीदार, सरपंच 
प्रतिनिधि प्रकाश चौधरी, युवक कांग्रेस 
अध्यक्ष ओम पटेल,वरिष्ठ कांग्रेस नेता 
महेंद्र यादव, दौलतसिंह मीणा, घनश्याम 
यादव, धारासिंह ठाकुर, रामचंद्र नेताजी, 
जयप्रकाश, विष्णु दोहया, हीरालाल 
यादव, मनोज श्रीवास्तव, राजीव रंजन 
वर्मा, नवल किशोर, जयेश पटेल, रेहान 

पटेल, राहुल ठाकुर, संदीप चौधरी, 
रोहित ठाकुर, रकीब मेहर, हनान मेहर, 
माधुसिंह, उमरावसिंह, करणसिंह, नरेंद्र 
मीणा, लक्ष्मीनारायण मीणा, दिनेश 
जमीदार, अरविंद गुनावत,लकी मीणा, 
मुकुल मीणा, विशाल मीणा, अभिषेक 
मीणा, घनश्याम चौधरी, हरिसिंह 
भूरिया, नरसिंह, नानूराम, महेश, 
जीवन, दिनेश गावड़, शिव प्रकाश, 
अशोक मीणा, मोहन यादव, कमल 
मीणा, राधेश्याम टाटू, रोहित टाटू, 
रवि यादव, विनोद यादव, रजत मीणा, 
चंपालाल मीणा, दिलीप मीणा, गणेश, 
कमलेश, दिलीप, यदु पाटीदार, निलेश 
डोबाल, विवेकसिंह मीणा युवा नेता, 
विपिन यादव, इत्यादि सैकड़ो कांग्रेस 
जन उपस्थित होकर स्वागत किया। 
स्वागत समारोह का संचालन डॉ अजय 
धनावत ने किया और अंत में आभार 
जुगनू जादवसिंह धनावत ने माना और 
कहा मैं पद पर रहूं चाहे ना रहूं समाज 
के अंतिम व्यक्ति की सेवा करते रहूंगा।

महू ग्रामीण ब्लॉक कांग्रेस अध्यक्ष बनने पर 
जुगनू जादवसिंह धनावत का आत्मीय स्वागतसलीम हुसैन 

तेज एवं कर्कश आवाज करने वाले 
वाहनों पर चालानी कार्रवाई, लगभग 
₹15,000 का जुर्माना, अवैध साइलेंसर 
भी निकलवाए सोशल मीडिया पर 
पुलिस की नजर, स्टंटबाजी करने वालों 
को चिन्हित कर होगी वैधानिक कार्रवाई 
अब शहर में लगे CCTV कैमरों से भी 
होगी निगरानी, नियम तोड़ने वालों पर 
रहेगी नजर

संक्षिप्त विवरण
झाबुआ शहर में यातायात व्यवस्था 

को सुचारु बनाए रखने, ध्वनि प्रदूषण 
पर प्रभावी नियंत्रण तथा आमजन को 
अनावश्यक शोर से होने वाली परेशानी 
से राहत दिलाने के उद्देश्य से यातायात 
पुलिस झाबुआ द्वारा मोडिफाइड/
अनधिकृत साइलेंसर लगे दोपहिया 
वाहनों के विरुद्ध विशेष अभियान 
चलाया गया।

सोशल मीडिया एवं CCTV 
निगरानी- यातायात पुलिस द्वारा सोशल 
मीडिया प्लेटफॉर्म पर भी निगरानी रखी 

जा रही है। सड़क पर खतरनाक तरीके 
से स्टंटबाजी करने, तेज रफ्तार में 
वाहन चलाने अथवा यातायात नियमों 
का उल्लंघन करने वाले वाहन चालकों 
के वीडियो/जानकारी सामने आने पर 
उन्हें चिन्हित कर नियमानुसार वैधानिक 
कार्रवाई की जाएगी। साथ ही शहर में 
लगे CCTV कैमरों के माध्यम से भी 
यातायात नियमों का उल्लंघन करने 
वाले वाहनों पर नजर रखी जाएगी।

पुलिस कार्यवाही- मोडिफाइड 
साइलेंसर वाले दोपहिया वाहनों के 
विरुद्ध चालानी कार्रवाई करते हुए 
लगभग ₹15,000 का जुर्माना सम्मिलित 
किया गया। तेज एवं कर्कश ध्वनि तथा 
यातायात नियमों का उल्लंघन करने 
वाले वाहनों के विरुद्ध आगामी दिनों में 
भी लगातार कार्रवाई जारी रहेगी।

मोडिफाइड साइलेंसर वाले दोपहिया वाहनों 
पर यातायात पुलिस की सख्त कार्रवाई

इंदौर प्रति मंगलवार, 18 अगस्त 2026 से 24 अगस्त 2026 तक

रणजीत टाइम्स
आदित्य शर्मा

इंदौर। श्री अग्रसेन क्लब और स्टार 
फेन क्लब द्वारा देशभक्ति गीतो पर 
आधारित संगीत कार्यक्रम का आयोजन 
जाल सभागृह में किया गया, संयोजक 
हेमंत अग्रवाल ने बताया कि शहर के 
प्रसिद्ध गायक मनीष  शुक्ला, राशिका 
नीमा,महेश पलोड,संतोष कुंटे ने 
देशभक्ति से ओतप्रोत नगमों की प्रस्तुति 
दी, मेरे देश की धरती,है प्रीत सदा की 
रीत जहां,हर करम अपना करेंगे,मेरे देश 
की धरती,ए मेरे वतन के लोगों,ए वतन 
आबाद रहे तू,कर चले हम फिदा...
इन देश भक्ति नगमों के साथ श्री 
अग्रसेन क्लब के सदस्यों के परिवार 
से उषा  बंसल, सुरभि अग्रवाल, 
सुनील अग्रवाल, स्मृति अग्रवाल, 
रश्मि  अग्रवाल, आदित्य  गोयल, 
अदिति अग्रवाल, अवनी अग्रवाल, 

सीमा  गोयल और मीना गोयल द्वारा 
भी गीतो की  प्रस्तुति  दी गई, आदित्य 
गोयल ने बांसुरी पर फिल्मी धुन बजा 
कर माहौल को मधुरमय बना दिया, 
मेलोडियस कसावट भरा संगीत 
संयोजन इंटरनेशनल रिदम बैंड के 
राजेश मिश्रा गुड्डू का था, संगतकार 
: दीपेश जैन, अनूप कुलपारे, संदीप 
चौधरी, रिदम मिश्रा,आर्यन चौधरी 
ने मिलकर मधुर संगीत दिया, हर 
नगमा हुबहू बन गया, मंच संचालन 
दिव्या अग्रवाल ने  किया, कार्यक्रम 
का शुभारंभ  रामदास गोयल, निखिल 
ऐरन, दीपक  खण्डेलवाल, ओम 
प्रकाश  गर्ग, प्रकाश ऐरन,सुभाष 
अग्रवाल, राजेन्द्र गोयल, मनीष खजांची 
ने  दीप प्रज्वलन कर किया अतिथियों  
का स्वागत आशीष मित्तल, गजेंद्र  
अग्रवाल ने  किया, सभागृह समापन 
तक श्रोताओं से भरा हुआ था !!

श्री अग्रसेन क्लब, स्टार फेन क्लब का साझा आयोजन 

“ए मेरे वतन के लोगों”

रणजीत टाइम्स
आदित्य शर्मा

इंदौर-भारतीय जनता पार्टी इंदौर 
जिला ग्रामीण के अध्यक्ष श्रवण चावड़ा 
ने अपने जन्मदिन के अवसर पर एक 
अनूठा निर्णय लेते हुए जन्मदिन समारोह 
नहीं मनाने का संकल्प लिया है।

 उन्होंने जिले के भाजपा नेताओं 
एवं पत्रकारों के बीच घोषणा की कि 
जन्मदिन पर होने वाले खर्च के बजाय 
₹10 लाख की राशि का चेक भाजपा 
कार्यालय के नवीन भवन निर्माण के 

लिए भाजपा के वरिष्ठ नेताओं को  
सोपा. श्रवण चावड़ा ने कहा कि संगठन 
और समाज के हित में किया गया कार्य 
ही जन्मदिन को सार्थक बनाता है। 

इसी भावना के साथ उन्होंने अपना 
जन्मदिन व्यक्तिगत उत्सव के रूप में 
मनाने के बजाय पार्टी संगठन के लिए 
समर्पित करने का निर्णय लिया है। 
उनके इस निर्णय की भाजपा नेताओं 
एवं उपस्थित पत्रकारों ने सराहना 
की। चावड़ा का यह कदम संगठन 
के प्रति उनकी प्रतिबद्धता और सेवा 

भावना को दर्शाता है। इस अवसर 
पर मध्य प्रदेश शासन के केबिनेट 
मंत्री तुलसीराम सिलावट,विधायक 
उषा ठाकुर, मधु वर्मा, पूर्व विधायक 
सुदर्शन गुप्ता, जीतू  जीराती, नगर 
अध्यक्ष सुमित मिश्रा, गोपाल सिंह 
चौधरी, देवराज सिंह परिहार -जिला 
महामंत्री अन्तर दयाल,रामस्वरूप 
गहलोत, पंू जा लाल निनामा,जिला 
पंचायत अध्यक्ष रीना सतीश मालवीय 
सहित भारतीय जनता पार्टी जिले के 
पदाधिकारी उपस्थित थे।

जन्मदिन पर श्रवण चावड़ा का सेवा संकल्प, भाजपा 
कार्यालय भवन निर्माण के लिए दिए ₹10 लाख

रणजीत टाइम्स
आदित्य शर्मा

रेस्टोरेंट मालिक के बेटे ने, चोरी के संदेह और पुराने 
विवाद को लेकर, लोहे की रॉड से हमला कर दिया 
था हत्याकांड को अंजाम।

मृतक श्रीराम राजपूत आरोपी राहुल भाटी के 
पिताजी के रेस्टोरेंट में करता था हलवाई का काम

घटना में प्रयुक्त लोहे की मेंटल की राड व आरोपी 
के कपड़े, घटना में प्रयुक्त मोटर सायकल जप्त।

इंदौर - पुलिस थाना बाणगंगा क्षेत्रांतर्गत 
गंगानगर सेक्टर बी रेल्वे पटरी के पास बाणगंगा 
में हुई निर्मम हत्या की घटना  पर, पुलिस आयुक्त 
नगरीय इंदौर श्री संतोष कुमार सिंह द्वारा तत्काल 
घटना का खुलासा कर आरोपियों की धरपकड़  
के लिए निर्देशित किया गया था। जिसके परिप्रेक्ष्य 
में पुलिस उपायुक्त जोन-03 श्री अभिषेक रंजन  
एवं अतिरिक्त पुलिस उपायुक्त श्री ओमप्रकाश के 
मार्गदर्शन तथा सहायक पुलिस आयुक्त हीरानगर 
रूबिना मिजवानी के निर्देशन में थाना बाणगंगा 
पुलिस द्वारा रेस्टोरेंट में हलवाई का काम करने वाले 
श्रीराम राजपूत की हत्या का खुलासा कर आरोपी 
को 24 घंटे के अंदर गिरफ्तार किया गया है।

घटना का संक्षिप्त विवरण- दिनांक 16/08/26 

को फरियादी रविकांत राजपूत थाना आकर रिपोर्ट 
लेख कराया कि मेरे पिताजी श्रीराम राजपूत पिता 
स्व. प्रभू सिंह राजपूत उम्र 55 साल निवासी 125 
गली न. 08 शिवकंठनगर इंदौर, लक्ष्मीनारायण 
भाटी के रूचि रेस्टोरेन्ट में हलवाई का काम करते 
थे कुछ दिन पूर्व दिनांक 14/08/26 को मेरे पिता 
जी का, लक्ष्मीनारायण भाटी के लडके राहुल भाटी 
एवं उसके दोस्त राज से मोबाईल मे बातचीत की 
बात को लेकर वाद विवाद हो गया था। राहुल भाटी 
ने मेरे पिताजी के दो माह के काम के पैसे भी नहीं 
दिये थे जिस कारण मेरे पिताजी श्रीराम राजपूत 
रेस्टोरेंट मे काम करने नहीं जा रहे थे।  दिनांक 
16/08/26 को राहुल भाटी मेरे घर आया और 

मेरे पिता जी से बोला कि मैं तुम्हारे काम के पैसे 
दे दूंगा तुम मेरे साथ वापस रेस्टोरेंट में काम करने 
चलो और मोटर सायकल में बैठाकर मेरे पिताजी 
श्रीराम राजपूत को लेकर गया और गंगानगर रेल्वे 
पटरी के पास मेटल की राड से हमला कर हत्या 
कर दी।  फरियादी रविकांत राजपूत  की रिपोर्ट पर 
थाना बाणगंगा में अपराध धारा 103

(1) बी.एन.एस का पंजीबद्ध कर विवेचना में 
लिया गया जांच एवं आरोपी की गिरफ्तारी प्रकरण 
की गंभीरता को देखते हुए वरिष्ठ अधिकारियों के 
मार्गदर्शन में थाना बाणगंगा पुलिस द्वारा तत्काल 
प्रकरण पंजीबद्ध कर विवेचना प्रारंभ की गई। 
विवेचना के दौरान आरोपी राहुल भाटी उम्र 22 

साल निवासी शांतिनगर इंदौर को एम.आर. 10 
चौराहा इंदौर से गिरफ्तार किया गया । आरोपी ने 
पूछताछ पर बताया कि मृतक उसकी दुकान में 
हलवाई का काम करता था कुछ दिन पहले उसने 
काम छोड दिया एवं उस पर दुकान से रूपये चुराने 
का संदेह था जिस कारण नाराज होकर उसने 
श्रीराम राजपूत की मेटल की राड से मारकर हत्या 
कर दी। आरोपी की निशादेही पर घटना में प्रयुक्त 
मेटल की राड, घटना में प्रयुक्त मोटर सायकल एवं 
आरोपी के घटना वक्त पहने कपडे जप्त किये गये 
है। घटना स्थल का वैज्ञानिक परीक्षण एवं साक्ष्य 
एकत्रित कराया गया है।      बाणगंगा थाना पुलिस 
द्वारा त्वरित एवं प्रभावी कार्यवाही करते हुए हत्या 
के निर्मम व गंभीर प्रकरण में आरोपी को सफलता 
पूर्वक गिरफ्तार कर आरोपी से पूछताछ की जा रही 
है। प्रकरण में अग्रिम वैधानिक कार्यवाही जारी है।

गिरफ्तार आरोपी- राहुल भाटी उम्र 21 साल 
निवासी शांतिनगर इंदौर

पुलिस टीम- उक्त कार्यवाही में थाना प्रभारी 
बाणगंगा निरीक्षक सियाराम गुर्जर, उप निरी शुभम 
पांडे, उप निरीक्षक विजय कुमार सनोड़िया, प्रधान 
आरक्षक कमलेश चावडा, प्रधान आरक्षक चरण 
सिंह, आरक्षक प्रमोद मवई, आरक्षक जितेन्द्र 
गोयल, आरक्षक ललित की सराहनीय कार्यवाही 
रही।

रेस्टोरेंट में काम करने वाले कर्मचारी की निर्मम हत्या का हुआ खुलासा, आरोपी 24 घंटे के भीतर पुलिस थाना बाणगंगा की गिरफ्त में



संपादकीय 4
इंदौर प्रति मंगलवार, 18 अगस्त 2026 से 24 अगस्त 2026 तक

संपूर्ण ब्रह्मांड की संरचना में दो प्रकार के तत्वों 
की भूमिका है, जैविक व अजैविक। जो आदिशक्ति 
के स्वरूप श्री लक्ष्मी व श्री सरस्वती द्वारा संचालित 
हैं। लक्ष्मी श्री विष्णु की शक्ति हैं तो सरस्वती श्री 
ब्रह्मा जी की और ब्रह्मा का जन्म विष्णु की नाभि से 
माना जाता है। लक्ष्मी तत्व पदार्थों के रूप में स्पंदित 
होता है तो सरस्वती तत्व नाद के रूप में। पदार्थ 
व शब्द दोनों ही मनुष्य जीवन का अहम हिस्सा 
हैं परंतु दोनों को ही आदिशक्ति के तीसरे स्वरूप 
महाकाली ने माया के आवरण में ढका हुआ होता 
है। पदार्थों का आकर्षण मनुष्य को स्थूल से ऊपर 
नहीं उठने देता। वहीं शब्दों की माया हमें किसी का 
प्रिय किसी, का विरोधी सफल या असफल बना 
देती है। शब्द तीन प्रकार के होते हैं - पहले जिनमें 
विभिन्न अक्षर प्रमुख होते हैं जो हमारे द्वारा बोले 
जाते हैं और दूसरे के द्वारा सुने जाते हैं, दूसरे जिन्हें 
सिर्फ हम सुन पाते हैं और तीसरे हैं मानस जहां 
वर्ण या क्षर प्रमुख होते हैं। हम अधिकांशतः दूसरी 
प्रकार के शब्दों के द्वारा छले जाते हैं, इसमें हमारे 
विचार, योजनाएं, स्मृतियां, लिखना, पढ़ना, आदि 
शामिल हैं। हमारे मन में पदार्थों को देखकर जो 
इच्छाएं जागृत होती हैं वही शब्दों के रूप में प्रकट 
होती हैं। ज्ञान शब्द नहीं होते, शास्त्र कहते हैं ज्ञान 
पैदा नहीं होता और ना ही नष्ट किया जा सकता 
है ज्ञान जन्म से ही हमारे साथ होता है, जैसे-जैसे 
आत्मा से हमारी दूरी कम होती जाती है, आत्मा 
अनावरित होती जाती है वैसे वैसे आप को ज्ञान 
की प्राप्ति होती जाती है। और तब मानस शब्दों की 
अनुभूति हमें सूक्ष्म शरीर में विभिन्न चक्रों पर वर्णों 
के रूप में होती है। और ज्ञान की इस अवस्था में 

वर्णों का यह स्पंदन ब्रह्मांड के नाद से संयुक्त हो 
जाता है और तब संपूर्ण ब्रह्मांड का रहस्य स्वयं 
अंतस में प्रकट होने लगता है । जिसे स्वयं का 
ज्ञान नहीं होता उसके अन्य सांसारिक ज्ञान भी 
भ्रांतिपूर्ण व अपूर्ण होते हैं। हम सदैव दूसरों के 
अनुभवों को ज्ञान के रूप में ग्रहण करते रहते हैं 
परंतु वास्तव में अविष्कारी या वैज्ञानिक वही होता 
है जो स्वयं का ज्ञान व अनुभव अर्जित करता 
है। पुस्तकें मार्गदर्शक हो सकती हैं ध्येय नहीं। 

श्री माताजी निर्मला देवी जी 
द्वारा प्रतिस्थापित सहजयोग 

आत्मा के आवरणों से परे 
ब्रह्मानुभूति का विज्ञान 
है। जो अंधविश्वासों, 
कर्मकाण्ड व आडंबरों 
से परे है। सहजयोग 
विवेक व बोध के द्वारा 
क्रिया एवं विचारों से 
बाहर निकाल कर ध्यान 

का मार्ग प्रशस्त करता है। 
और हमें उस ज्ञान व विद्या 

का साक्षात्कार प्रदान करता है 
जो हमारे साथ जन्मी है, जो सहज 

है। सहज योग में हम स्पंदनों की भाषा को समझने 
लगते हैं जो अधिक शक्तिशाली, तीव्रगामी व 
वास्तविक होती है। आप अपने किसी दूर बैठे हुए 
व्यक्ति के बारे में सिर्फ स्पंदनों  से जान सकते हैं 
दूसरों की परेशानियों को ये स्पंदन ठीक कर सकते 
हैं विभिन्न रोगों का उपचार कर सकते हैं। सहजयोग 
पूर्णतया निःशुल्क है।

जो सुप्त शक्तियां व ज्ञान हमें जन्म से 
प्राप्त है उसी की जागृति है सहजयोग 

भौतिक जीवन रोलर 
कोस्टर राइड की भांति 
होता है जहां उतार-चढ़ाव 
से प्रतिपल सामना होता 
रहता है। सुख व दुख से 
मानव व्यथित होता रहता 
है। वास्तव में अभाव 
हमारे दुख का मुख्य कारण 
है,जो कुछ भी मर्त्य है 
वो अपूर्ण है। इसी कारण 
इस जगत की कोई भी 
चीज हमें संतुष्टि प्रदान 
नहीं कर पाती तथा अनेक 
प्रकार की लालसाएं सदैव 
ही हमें भ्रमित करती रहती हैं। इसी संदर्भ में 
सहजयोग संस्थापिका श्री माताजी निर्मला 
देवी जी ने अपनी अमृतवाणी में कहा है कि,  
सुख और दुःख एक ही साथ चलते हैं, आज 
कोई आदमी सुख पे चढ़ा फिर दु:ख में उतरा, 
आशा निराशा के इस झमेले में ही मनुष्य पड़ा 
रहता है लेकिन आनंद एकमेव होता है, उसमें 
सुख और दुःख का विभाजन नहीं होता है, 
आनंद में मनुष्य शांत चित्त होकर के सारी 
चीज को देखता है जैसे कोई खेल हो, जैसे 

कोई नाटक हो रहा हो, 
सब चीज को देखता है 
और कोई चीज भीषण 
भी लगती है उसे भी वो 
देखता है और कारण कि 
वो देख सकता है साक्षी 
भाव से, वो उसे ठीक 
भी कर सकता है क्योंकि 
वो एक महान आत्मा है।  
(13 अक्टूबर 1986 
कोलकाता) “जीवन 
जैसा है, इसे इसी रूप में 
स्वीकार करें । वहां जैसा 
जीवन है, इसे स्वीकार 

करें। प्रतिकार न करें, क्रोधित न हों, निराश 
न हों, बस इसे स्वीकार करें, और आप उसी 
जीवन का आनंद लेने लग जाएंगे, जो जीवन 
आपको परेशान कर रहा था। आप इस जीवन 
का आनंददायी पहलू देखेंगे, और यह इतना 
सुंदर होगा कि इस तरह से इसे देखकर आप 
अपनी सारी समस्याओं पर विजय पा लेंगे। 
आप अपने सभी शत्रुओं पर विजय पा लेंगे, 
और आपको एक तरह का अत्यंत सुन्दर व 
ताज़ा जीवन मिलेगा।” 

आनंद एकमेव है, उसमें सुख और दुःख 
का विभाजन नहीं होता है : श्री माताजी

नवल किशोर
कटनी। नगर निगम के एमआईसी 

सभाकक्ष में सोमवार को आयोजित 
टीएल बैठक में निगमायुक्त सुश्री 
तपस्या परिहार ने सीएम हेल्पलाइन, 
विभागीय गतिविधियों, समय-सीमा 
प्रकरणों एवं विभिन्न योजनाओं की 
समीक्षा की। उन्होंने विकास कार्यों में 
तेजी लाने, कार्यों में पारदर्शिता रखने 
तथा नागरिकों को बेहतर सुविधाएं 
उपलब्ध कराने के निर्देश दिए। बैठक 
में उपायुक्त श्री शैलेष गुप्ता, श्रीमती 
प्रियंका झारिया सहित विभागीय प्रमुख 
उपस्थित रहे।

20 अगस्त तक पूर्ण करें डीएलसी 
का शेष कार्य- सामाजिक सुरक्षा पेंशन 
हितग्राहियों के डीएलसी कार्य की 
समीक्षा में लगभग 82 प्रतिशत कार्य 
पूर्ण होना बताया गया। निगमायुक्त 
ने वार्डवार समीक्षा करते हुए मृतक 
हितग्राहियों के आवश्यक दस्तावेज 
संलग्न कर शेष डीएलसी कार्य 20 
अगस्त तक अनिवार्य रूप से पूर्ण करने 
तथा जानकारी सामाजिक न्याय विभाग 

को भेजने के निर्देश दिए।
राजस्व वसूली बढ़ाएं, सिक्मी 

किरायेदारी पर कार्रवाई- राजस्व वसूली 
की समीक्षा में निर्धारित लक्ष्य से कम 
वसूली पर नाराजगी जताते हुए दैनिक 
एवं साप्ताहिक लक्ष्य निर्धारित कर 
वसूली बढ़ाने के निर्देश दिए। नामांतरण 
प्रकरणों के समयबद्ध निराकरण, बाजार 
वसूली एवं ट्रेड लाइसेंस की वसूली में 
तेजी तथा सिक्मी किरायेदारों के अनुबंध 
निरस्त करने की कार्रवाई के निर्देश भी 
दिए।

समय-सीमा प्रकरणों में लापरवाही 
पर सख्ती- निगमायुक्त ने शासन 

की योजनाओं, सीएम हेल्पलाइन, 
महापौर जनसुनवाई सहित जलप्रदाय, 
लोककर्म, सीवर, उद्यान, राजस्व एवं 
स्वास्थ्य विभाग से संबंधित लंबित 
प्रकरणों का समयबद्ध निराकरण करने 
के निर्देश दिए। उन्होंने स्पष्ट किया कि 
अनावश्यक विलंब स्वीकार नहीं किया 
जाएगा।

हॉकर्स जोन एवं बस स्टॉप करें 
व्यवस्थित- शहर में यातायात व्यवस्था 
सुगम बनाने एवं छोटे व्यापारियों को 
व्यवस्थित स्थान उपलब्ध कराने के 
लिए संभावित स्थलों का सर्वे कर 
सुविधायुक्त हॉकर्स जोन विकसित 

करने के निर्देश दिए। वहीं बस स्टॉप 
स्थलों को अतिक्रमणमुक्त कर जल 
निकासी, सफाई एवं अन्य आवश्यक 
व्यवस्थाएं सुनिश्चित करने को कहा।

जलकर राहत योजना का दिलाएं 
लाभ- बड़े जलकर बकायादारों के 
लिए संचालित विशेष राहत योजना का 
व्यापक प्रचार-प्रसार कर अधिक से 
अधिक नागरिकों को लाभान्वित करने 
के निर्देश दिए गए। 

जोन कार्यालयों में आवश्यक 
व्यवस्थाएं सुनिश्चित करने तथा 
बकायादारों को संदेश भेजकर व्यक्तिगत 
संपर्क करने को कहा गया।

सीएम हेल्पलाइन में लापरवाही पर 
वेतनवृद्धि रोकने की कार्रवाई- लंबित 
एवं 100 दिवस से अधिक पुरानी सीएम 
हेल्पलाइन शिकायतों की समीक्षा करते 
हुए निगमायुक्त ने गंभीरता से निराकरण 
के निर्देश दिए। लापरवाही पाए जाने 
पर एल-1 एवं एल-2 अधिकारियों 
की वेतनवृद्धि रोकने की कार्रवाई 
प्रस्तावित करने की चेतावनी दी। 
महापौर जनसुनवाई के लंबित प्रकरणों 
के शीघ्र निराकरण के भी निर्देश दिए।

दो शिफ्ट में चले फॉगिंग 
अभियान- मौसमी बीमारियों की 
रोकथाम के लिए नगर के विभिन्न 
क्षेत्रों में दो शिफ्ट में फॉगिंग अभियान 
चलाने के निर्देश दिए गए। अनुपस्थित 
कर्मचारियों पर कार्रवाई तथा घुमंतू 
मवेशियों को पकड़ने की कार्रवाई 
तेज करने को कहा। अमीरगंज कांजी 
हाउस की व्यवस्थाओं की निगरानी के 
लिए वार्ड दरोगाओं को सुबह-शाम 
निरीक्षण कर प्रतिवदन प्रस्तुत करने 
के निर्देश दिए।

विकास परियोजनाओं एवं 
फायर सेफ्टी की समीक्षा- बैठक में 
प्रधानमंत्री आवास योजना, अमृत 
योजना, अवैध कॉलोनी निर्माण, 
कोचिंग संस्थानों में फायर सेफ्टी, 
जर्जर भवनों सहित विभिन्न महत्वपूर्ण 
कार्यों की समीक्षा की गई। निगमायुक्त 
ने संबंधित विभाग प्रमुखों को निर्धारित 
समय-सीमा में कार्रवाई सुनिश्चित 
करने के निर्देश दिए। बैठक के दौरान 
नगर निगम की विभिन्न शाखाओं 
के विभाग प्रमुख एवं लिपिकों की 
मौजूदगी रही।

समय-सीमा प्रकरणों में देरी बर्दाश्त नहीं, 20 अगस्त तक पूर्ण करें डीएलसी का शेष कार्य - निगमायुक्त सुश्री परिहार
महत्वपूर्ण विकास परियोजनाओं को गति देने के साथ सिक्मी किरायेदारी पर कार्रवाई के निर्देश

नवल किशोर कुशवाहा
 कटनी - तृतीय वर्ग कर्मचारी संघ  

जिला शाखा कटनी के अध्यक्ष अवधेश 
दाहिया ने प्रेस विज्ञप्ति में जानकारी दी 
की प्रांतीय निकाय के आव्हान पर दिनांक 
18/ 08/2026 को शाम 5:00 बजे 
कलेक्टर परिसर कटनी में कर्मचारियों 
की लंबित मांगों के संबंध में  मुख्यमंत्री  
एवं माननीय मुख्य सचिव मध्य 
प्रदेश शासन भोपाल को ज्ञापन में :- 
1- 2% महंगाई भत्ता और महंगाई राहत 
1 जनवरी 2026 से दिया जावे।

2- नव नियुक्त कर्मचारियों को 3 
वर्ष तक 70, 80, 90, प्रतिशत का 
बंधन हटाया जावे ।

3- अनुकंपा नियुक्ति में सीपीसीटी 

की बाध्यता समाप्त की जावे।
4- कैशलेस स्वास्थ्य बीमा योजना 

लागू की जावे ।
5- ईअटेंडेंस व्यवस्था समाप्त की 

जाने से संबंधित कर्मचारी हितैषी मांगों 
का ज्ञापन पत्र कलेक्टर महोदय कटनी के 
माध्यम से सौपा जाना है जिसमें संगठन 
के सरमन तिवारी, राकेश दुबे,सुनील 
मिश्रा,भामा शाह,अनुरुद्ध परोहा,कुँवर 
मार्तण्ड सिंह बलराम दहिया, रवि शंकर 
तिवारी ,जग्गी पटेल ,सपन चतुर्वेदी, 
गणेश प्रसाद आरख, वर्षा जैन ,सुनील 
दाहिया ,नरेन्द्र पटेल,राजा राम सोनकर, 
अखिलेश मेहरा, दादूराम पटेल,अनुज 
दाहिया, सहित समस्त कर्मचारियों 
ने कर्मचारी हित में ज्ञापन सौंपने हेतु 
उपस्थिती की अपील की है।

प्रांतीय निकाय के आवाहन पर 
कलेक्टर परिसर मेंमुख्यमंत्री एवं मुख्य 

सचिव के नाम कटनी कलेक्टर  को 
ज्ञापन सौंपने का कार्यक्रम नवल किशोर कुशवाहा

कटनी । इंदिरा गांधी वार्ड क्रमांक 
4 छत्रपति शिवाजी नगर गली नंबर 6 
इन दिनों परेशानियों का भंडार बना हुआ 
है। जहां देखो पानी ही पानी नजर आ 
रहा है। यहाँ के रहवासियों का घर से  
निकलना मुश्किल हो गया  है। घर से 
निकलते ही पहला कदम कीचड़ में समा 
जाता है। यहाँ की सडक़ गड्ढे में तब्दील 
हो गई है। यहां जिओ टावर  से लेकर 
प्रभा शंकर मिश्रा के घर तक एक से 
डेढ़ फीट के गड्ढे हैं जिसके चलते जल 
भराव की  समस्या बनी हुई है। यहाँ 
के रहवासियों की समस्या का निराकरण 
नहीं हो पा रहा है। इस क्षेत्र में दो- स्कूल 
संचालित हैं वहां से सुबह और शाम 
लगभग 100 से 150 बच्चे गुजरते हैं 
जिनको पानी से होकर गुजरना पड़ता है 

जिसके कारण बच्चों की ड्रेस एवं जूते 
खराब हो जाते हैं । बच्चे किसी  तरह 
गिरते-उठते अपने घरों तक पहुंचते हैं। 
यहां रोड पर बने गड्ढे और पानी भरा 
होने के कारण कभी भी कोई दुर्घटना 
हो सकती है। 

वार्ड पार्षद कोई ध्यान नहीं दे  रहे 
हैं। अपनी  समस्या का लेकर जब यहाँ 
के क्षेत्र वासियों ने हमारे रिपोर्ट से संपर्क 
कर अपनी समस्याएं रखीं।  इस समस्या 
के समाधान के लिए हमारे संवाददाता ने 
वार्ड पार्षद ओम प्रकाश सोनी(बल्ली) 
को फोन लगाया तो पहली बार पार्षद  
द्वारा फोन नहीं उठाया गया। पार्षद से 2 
दिन बाद फिर से फोन पर संपर्क  किया  
गया, हमारे संवाददाता ने  वार्ड वासियों 
की समस्या वार्ड पार्षद के सामने रखी 
तो वार्ड पार्षद का कहना था कि उस 
क्षेत्र के लोग इस वार्ड क्रमांक 4 के 

वोटर नहीं हैं।  इसलिए मैं उस क्षेत्र 
में कुछ नहीं कर सकता । आप लोगों 
को ज्यादा समस्या हो रही है तो नगर 
निगम कमिश्नर से जाकर मिले । जब 
रिपोर्टर ने पार्षद से पूछा कि क्या वहां के 
निवासी नगर निगम को टैक्स नहीं देते 
तब पार्षद गोल-गोल जवाब देने लगा। 
वैसे तो शहर चारों तरफ भूमि पूजन 
कर विकास का डिंडोरी  पीटा जा रहा 
है। रोज नित नये कार्यक्रम आयोजित 
सडक़ निर्माण करने की बात कही जाती 
है, पर इस वार्ड की दुर्दशा को देखते 
हुए कहा जा सकता है कि केवल नगर 
वासियों के साथ छलावा किया जा रहा 
है। वार्ड वासियों का कहना है कि यदि 
इस  समस्या  का शीघ्र ही निदान नहीं 
किया गया तो  वार्डवासी आंदोलन के 
लिए बाध्य होंगे। इसकी  पूरी जिम्मेदारी 
नगर निगम की होगी।

सडक़ पर पानी से भरे गड्ढों में वार्डवासी चलने 
मजबूर यहाँ हमारे वोटर नहीं हैं इसलिए हम कुछ 

नहीं कर सकते : ओम प्रकाश (बल्ली)

सेना के सम्मान और जिंदा शहीदों के अभिनंदन के साथ 
विद्यासागर स्कूल में मनाया गया 80वां स्वतंत्रता दिवस

हलेीकॉप्टर स ेहईु अभतूपरू्व पषु्पवर्षा...
इदंौर। विद्यासागर स्कूल में दशे का 80वां 

स्वततं्रता दिवस  अत्यधिक उत्साह, उमंग और 

दशेभक्ति की भावना क ेसाथ भव्य एवं गरिमामय 
रूप स े मनाया गया। इस ऐतिहासिक समारोह 
में सनेा के सम्मान, शहीदों को श्रद्धांजलि और 
इंदौर में आए जिदंा शहीदों (कारगिल यदु्ध क ेवीर 

योद्धाओं) क ेअभिनदंन पर विशषे फोकस रहा। 
समारोह क ेमखु्य अतिथि महावीर चक्र स ेसम्मानित 
वीर योद्धा दिगेंद्र कमुार रह।े मखु्य अतिथि दिगेंद्र 
कमुार द्वारा राष्ट्रीय ध्वज फहराया गया। 

इंदौर प्रति मंगलवार, 18 अगस्त 2026 से 24 अगस्त 2026 तक

खुशबू श्रीवास्तव
इंदौर। ड्राई-डे के दौरान अवैध रूप 

से शराब बेचने वालों के 
खिलाफ चंदन नगर थाना 
पुलिस ने कार्रवाई करते 
हुए तीन आरोपियों को 
गिरफ्तार किया है।

 पुलिस ने आरोपियों 
के कब्जे से कुल 61 पाव 
देशी मदिरा मसाला शराब, 
जिसकी अनुमानित कीमत 
करीब 5,540 रुपये है, जब्त 
की। पुलिस के मुताबिक 15 
अगस्त को शासन द्वारा घोषित 
ड्राई-डे के दौरान क्षेत्र में अवैध 
शराब बिक्री की सूचना मुखबिर 
से प्राप्त हुई थी। सूचना पर चंदन नगर 
थाना पुलिस की टीम ने अलग-अलग 
स्थानों पर दबिश देकर तीन आरोपियों 
को शराब बेचते हुए पकड़ा। गिरफ्तार 

आरोपियों में सत्या पिता कालू वसुनिया 
(31), निवासी जीरा फैक्ट्री के सामने 
झुकी झोपड़ी, चंदन नगर, रईस पिता 

मोहम्मद शकुर पठान 
(62), निवासी 
सहयोग नगर, नूरी 
मस्जिद के सामने, 
धार रोड, चंदन नगर 
तथा प्रदीप पिता 
ओमप्रकाश सेन 

(22), निवासी शिरपुर, 
धार रोड, इंदौर शामिल 
हैं। पुलिस ने आरोपियों के 
खिलाफ धारा 34 आबकारी 
अधिनियम के तहत प्रकरण 
दर्ज कर आगे की कार्रवाई 

शुरू कर दी है। पुलिस अधिकारियों के 
निर्देश पर हुई इस कार्रवाई में ड्राई-डे के 
दौरान अवैध शराब की बिक्री पर प्रभावी 
अंकुश लगाने का प्रयास किया गया।

ड्राई-डे पर अवैध शराब बेचते 3 आरोपी गिरफ्तार
चंदन नगर पुलिस की त्वरित कार्रवाई, 61 पाव देशी मसाला शराब जब्त  खुशबू श्रीवास्तव

इन्दौर। स्वतंत्रता दिवस के अवसर 
पर सांची पेड़ा लोगों की पसंदीदा 
मिठाई बना रहा। इन्दौर सहकारी दुग्ध 
संघ द्वारा 15 अगस्त को कुल 8,316 
किलोग्राम सांची पेड़ा का विक्रय किया 
गया। झंडावंदन कार्यक्रमों के दौरान 
मिठाई वितरण के लिए शासकीय, 
अर्द्धशासकीय, विद्यालयों एवं विभिन्न 
संस्थानों में सांची पेड़ा की विशेष मांग 
रही। इन्दौर सहकारी दुग्ध संघ अपने 
उपभोक्ताओं को गुणवत्तापूर्ण दूध एवं 
दुग्ध उत्पाद उपलब्ध कराने के लिए 
प्रतिबद्ध है। वर्तमान में संघ का प्रबंधन 
राष्ट्रीय डेयरी विकास बोर्ड, आणंद के 
सहयोग से किया जा रहा है। सांची ब्रांड 
के विभिन्न दुग्ध उत्पादों के साथ पेड़ा भी 
उपभोक्ताओं के बीच अपनी विशिष्ट 
पहचान बनाए हुए है। इन्दौर सहकारी 
दुग्ध संघ सांची पेड़ा सहित विभिन्न 
दुग्ध उत्पादों का निर्माण एवं विपणन 
करता है।

इन्दौर सहकारी दुग्ध संघ के मुख्य 
कार्यपालन अधिकारी श्री विशाल कुमार 
मिश्रा ने कहा, “स्वतंत्रता दिवस जैसे 
राष्ट्रीय पर्व पर सांची पेड़ा की बड़ी मात्रा 
में मांग यह दर्शाती है कि उपभोक्ताओं 
के बीच सांची ब्रांड के प्रति विश्वास 
लगातार मजबूत है। हमारा प्रयास है कि 
उपभोक्ताओं को स्वाद, गुणवत्ता और 
शुद्धता के मानकों पर खरे उतरने वाले 
दुग्ध उत्पाद उपलब्ध कराए जाएं। सांची 

पेड़ा का शासकीय एवं अशासकीय 
संस्थानों में मिठाई के रूप में पसंद 
किया जाना हमारे लिए उत्साहजनक 
है।” सांची पेड़ा उपभोक्ताओं के लिए 
2 नग, 250 ग्राम, 500 ग्राम और 1.5 
किलोग्राम की पैकिंग में उपलब्ध है। 
स्वतंत्रता दिवस पर हुई बिक्री ने सांची 
पेड़ा की लोकप्रियता और उपभोक्ताओं 
के भरोसे को एक बार फिर रेखांकित 
किया है।

15 अगस्त पर इन्दौर में 8,316 किलो सांची पेड़ा बिका

इंदौर। नाग पंचमी के पावन अवसर 
पर चौरसिया दिवस के उपलक्ष्य में भव्य 
धार्मिक रैली का आयोजन किया गया। 
रैली मायापुरी गणेश मंदिर से प्रारंभ 
होकर कालका माता मंदिर, खजराना 
तक निकाली गई। रैली में बड़ी संख्या 
में समाजजन एवं श्रद्धालु शामिल हुए। 
श्रद्धालुओं ने धार्मिक जयघोष के साथ 
उत्साहपूर्वक रैली में सहभागिता की। 
जगह-जगह रैली का स्वागत किया गया।

पूरे मार्ग में भक्तिमय वातावरण 

बना रहा। आयोजकों ने बताया कि 
इस आयोजन का उद्देश्य समाज में 
एकजुटता, धार्मिक एवं सांस्कृतिक 
परंपराओं को बढ़ावा देना तथा नई 
पीढ़ी को अपनी सनातन संस्कृति से 
जोड़ना है। रैली के समापन पर कालका 
माता मंदिर में पूजा-अर्चना एवं आरती 
कर सभी के सुख-समृद्धि की कामना 
की गई। इस अवसर पर समाज के 
वरिष्ठजन, युवा, महिलाएं एवं बड़ी 
संख्या में श्रद्धालु मौजूद रहे।

नाग पंचमी के उपलक्ष्य 
में भव्य रैली निकाली गईनागेश्वर महादेव के 14वें स्थापना 

दिवस पर भव्य भंडारे का आयोजन , 
बड़े धूमधाम से हुआ रंगारंग सांस्कृतिक 
कार्यक्रम  सुप्रसिद्ध आचार्य करुणाकांत 
शास्त्री द्वारा भव्य रुद्राभिषेक एवं 
सांस्कृतिक कार्यक्रम का आयोजन 

सरोजनी नगर। राजधानी लखनऊ 
के सरोजनीनगर क्षेत्र में प्रत्येक वर्ष की 
भाती पावन पर्व नागपंचमी के पावन 
अवसर पर दिन सोमवार को पिपरसंड 
स्थित बाबा जय सिंह फार्म हाउस पर 
नागेश्वर महादेव के 14वें स्थापना 
दिवस के उपलक्ष्य में संजय सिंह 
चौहान के नेतृत्व में सपरिवार सहित 
नागेश्वर महादेव की विधि विधान से 
पूजा अर्चना, रुद्राभिषेक के आरती 
हवन किया गया। इसी के साथ भव्य 
धार्मिक एवं सांस्कृतिक कार्यक्रम का 
आयोजन किया गया। आयोजन को 
लेकर श्रद्धालुओं में खास उत्साह रहा। 
कार्यक्रम के दौरान रुद्राभिषेक के साथ 
धार्मिक अनुष्ठान, प्रवचन, सांस्कृतिक 
प्रस्तुतियां और विशाल भंडारे का 
आयोजन किया गया। धार्मिक कार्यक्रम 
रुद्राभिषेक आचार्य करुणाकांत शास्त्री 
जी, अयोध्या धाम ज्योतिषाचार्य के 
सानिध्य में संपन्न कराया । इसके बाद 
श्रद्धालुओं के लिए भव्य सांस्कृतिक 
कार्यक्रम आयोजित किया गया उक्त 
पश्चात विशाल भंडारे में प्रसाद वितरण 
शुरू किया जाएगा। इस मौके पर आए 
हुए समस्त भक्तगणों और श्रद्धालुओं ने 
कार्यक्रम में पहुंचकर नागेश्वर महादेव 
का आशीर्वाद प्राप्त कर प्रेम पूर्वक 
प्रसाद ग्रहण किया। आयोजक संजय 
सिंह चौहान, पूर्व जिलाध्यक्ष भाजपा 
युवा मोर्चा/ संरक्षक राजधानी प्रेस क्लब 
एवं पूर्व प्रदेश कार्यसमिति सदस्य युवा 

मोर्चा भाजपा, गुड्डु सिंह चौहान, पूर्व क्षेत्र 
पंचायत सदस्य सपरिवार मिलकर आए 
हुए ब्राह्मणों और सम्मानित भक्तगणों 
का भव्य स्वागत किया। इस अवसर पर 
संजय सिंह चौहान बताया कि नागपंचमी 
सनातन परंपरा में श्रद्धा, आस्था और 
प्रकृति के प्रति सम्मान का पर्व है। इस 
अवसर पर संजय सिंह चौहान ने बताया 
कि भगवान शिव और नाग देवता की 
आराधना से जुड़ा यह पर्व हमें जीव-
जंतुओं तथा प्रकृति के संरक्षण का संदेश 
देता है, इसी दिन नागेश्वर महादेव की 
स्थापना की गई थी। उन्होंने सभी 
श्रद्धालुओं से परिवार सहित कार्यक्रम 
में शामिल होने पर धन्यवाद एवं आभार 
प्रकट किया । उन्होंने ने कहा कि धर्म 
और संस्कृति के इस पर्व को श्रद्धा एवं 
सद्भाव के साथ मिलकर मनाया जाता 
है। इसी क्रम में पूजा अर्चना कराने वाले 
आचार्य करुणाकांत शास्त्री ने अपने 
संदेश में कहा कि नागपंचमी भगवान 

शिव की आराधना और नाग देवता 
के प्रति सम्मान का पावन पर्व है। इस 
दिन श्रद्धा के साथ पूजा-अर्चना करते 
हुए प्रकृति और जीवों के संरक्षण का 
संकल्प लेना चाहिए। 

पर्व का उद्देश्य केवल धार्मिक 
अनुष्ठान नहीं, बल्कि सनातन संस्कारों 
और सद्भावना को आगे बढ़ाना भी 
है। कार्यक्रम के दौरान रामेश्वर सिंह, 
डॉ राजेश्वर सिंह समस्त टीम से 
राजेश त्रिपाठी, शिविता गोयल, रमा 
शंकर त्रिपाठी, के.एन. सिंह, शंकरी 
सिंह वरिष्ठ भाजपा नेता, रविन्द्र सिंह 
चौहान, वीरेन्द्र सिंह, गीता देवी पार्षद, 
राम नरेश रावत पार्षद, भूनेंद्र सिंह 
मुन्ना, पवन सिंह, दिलीप द्विवेदी, संजय 
सिंह बाहुबली,सन्तोष सिंह प्रधान, 
सुंदर ज्वेलर्स, रजत बाजपेई, शिव 
कुमार चाचू सहित हजारों की संख्या में 
भक्तगण उपस्थित रहें।

मोहम्मद आसिफ रिपोर्ट लखनऊ

बाबा जय सिंह फार्म हाउस पर बड़े धूमधाम से 
नागेश्वर महादेव का किया गया रुद्राभिषेक 

स्वामी, मुद्रक, प्रकाशक गोपाल गावंडे द्वारा पंकज प्रिंटर्स एण्ड पैकेजिंग एल.यू.एन 22 सेक्टर एफ सांवेर रोड़, इण्डस्ट्रीयल एरिया इंदौर म.प्र.  एवं जी -1 कॉस्मिक रीजेंसी 117 गोकुल नगर कनाडिया इंदौर म.प्र. से प्रकाशित
संपादक  गोपाल गावंडे (पी.आर.बी.) एक्ट के तहत खबरों के चयन के लिए जिम्मेदार (सभी विवादो का न्याय क्षेत्र इंदौर रहेगा )

इंदौर प्रति मंगलवार, 18 अगस्त 
2026 से 24 अगस्त 2026 तक

> रणजीत टाइम्स  
इंदौर। स्वतंत्रता दिवस के पावन 
अवसर पर रेलवे रनिंग रूम में 
देशभक्ति और उत्साह के साथ 
ध्वजारोहण कार्यक्रम आयोजित किया 
गया। कार्यक्रम में जनरल मैनेजर 
सहित रनिंग रूम की पूरी टीम ने 
राष्ट्रध्वज फहराकर तिरंगे को सलामी 
दी तथा देश की आजादी के लिए 
अपने प्राणों का बलिदान देने वाले वीर 
शहीदों और स्वतंत्रता सेनानियों को 
श्रद्धापूर्वक नमन किया।

इस अवसर पर उपस्थित 
कर्मचारियों ने देश की एकता, अखंडता 
और संप्रभुता की रक्षा के साथ राष्ट्र की 
प्रगति में अपना योगदान देने का संकल्प 
लिया। वक्ताओं ने कहा कि स्वतंत्रता 
दिवस हमें हमारे वीरों के त्याग और 
बलिदान की याद दिलाता है। 

आजादी की इस विरासत को आगे 
बढ़ाना और देश को विकास की नई 
ऊंचाइयों तक पहुंचाना हम सभी की 
जिम्मेदारी है। ध्वजारोहण कार्यक्रम के 

पश्चात रेलवे रनिंग रूम की कैंटीन में 
भी जनरल मैनेजर एवं पूरी टीम के साथ 
स्वतंत्रता दिवस मनाया गया। इस दौरान 
मिथुन वर्मा, सूरज बौरासी, निलेश 
बौरासी,विजय वर्मा, नवीन वर्मा, नितिन 
केनवाल, विनय गुप्ता,देवेंद्र मोरे,खुशी 
राम जी, भूपेंद्र जी एवं राहुल जी सहित 
रनिंग रूम का पूरा स्टाफ मौजूद रहा। 
कार्यक्रम के दौरान सभी ने एक-दूसरे 

को स्वतंत्रता दिवस की शुभकामनाएं 
दीं। पूरे परिसर में देशभक्ति का माहौल 
नजर आया और सभी ने राष्ट्र के प्रति 
सम्मान एवं गौरव की भावना व्यक्त 
की।

 स्वतंत्रता दिवस केवल उत्सव का 
दिन नहीं, बल्कि देश के प्रति अपने 
कर्तव्यों को याद करने और राष्ट्र निर्माण 
में योगदान देने का अवसर भी है।

स्वतंत्रता दिवस पर रेलवे रनिंग 
रूम में हुआ गरिमामय आयोजन

राष्ट्रपति पदक हेतु चयनित एसीपी विजय चौधरी का आईटोटा ने किया आत्मीय स्वागत एवं अभिनंदन
सह संपादक > अनिल चौधरी 
इंदौर इंदौर ट्रक ऑपरेटर्स एंड 

ट्रांसपोर्ट एसोसिएशन (आईटोटा) 
की ओर से जूनी इंदौर के सहायक 
पुलिस आयुक्त (एसीपी)  विजय 
चौधरी के राष्ट्रपति पदक हेतु 
चयनित होने पर उनका आत्मीय 
स्वागत एवं अभिनंदन किया गया। 

इस उपलब्धि पर आईटोटा 
पदाधिकारियों ने उन्हें पुष्पगुच्छ भेंट 
कर सम्मानित किया और उनकी 
कर्तव्यनिष्ठा, उत्कृष्ट सेवाओं एवं 
समर्पण के लिए हार्दिक बधाई एवं शुभकामनाएं दीं।इस अवसर पर आईटोटा के अध्यक्ष मंडल के प्रमुख 

सी. एल. मुकाती एवं अध्यक्ष अमरजीत 
सिंह बग्गा ने  विजय चौधरी का 
अभिनंदन करते हुए कहा कि पुलिस 
सेवा में उनकी निष्ठा, समर्पण और 
उत्कृष्ट कार्यशैली के लिए राष्ट्रपति 
पदक हेतु उनका चयन पूरे इंदौर के लिए 
गौरव का विषय है। 

उनकी यह उपलब्धि अन्य 
पुलिस अधिकारियों एवं युवाओं को 
भी अपने कर्तव्यों के प्रति ईमानदारी 
और समर्पण के साथ कार्य करने 
की प्रेरणा देती है। कार्यक्रम में सह-
सचिव मनप्रीत सिह, उपाध्यक्ष बंटी 
छाबड़ा,  दीपक खंडेलवाल,  मोहित 

डाबी, सोनू भसीन, मीडिया प्रभारी 
चरणप्रीत सिह सहित आईटोटा के 
अन्य पदाधिकारी एवं टीम सदस्य 
उपस्थित रहे।आईटोटा पदाधिकारियों 
ने कहा कि  विजय चौधरी को मिला 
यह सम्मान उनकी उत्कृष्ट पुलिस 
सेवा का गौरवपूर्ण प्रमाण है। उनकी 
उपलब्धि से इंदौर पुलिस के साथ-
साथ समस्त इंदौरवासियों में भी गर्व 
और खुशी का माहौल है।इस अवसर 
पर आईटोटा परिवार ने एसीपी  विजय 
चौधरी को पुनः हार्दिक बधाई एवं 
शुभकामनाएं देते हुए उनके उज्ज्वल 
भविष्य की कामना की।

रणजीत टाइम्स >आदित्य शर्मा

🔸अवधै हथियारों की तस्करी करने वाले 
तस्कर को, पलुिस थाना तजेाजी नगर 
न ेअवधै हथियारों सहित धरदबोचा । 
🔸आरोपी स े03 दशेी पिस्टल, 01 दशेी 
रिवॉल्वर, 04 जिदंा कारतसू एव ंघटना 
में  प्रयकु्त मोटरसाइकिल सहित 
करीब ₹2 लाख का मश्रुका किया 
बरामद।

इदंौर। इदंौर नगरीय क्षेत्र में अवधै 
हथियारों क ेकारोबार एव ंतस्करी में सलंिप्त 
बदमाशों क े विरुद्ध प्रभावी व  सख्त 
कार्यवाही क ेनिर्देश पलुिस आयकु्त नगरीय 
इदंौर श्री सतंोष कमुार सिह द्वारा दिए गए हैं। 
उक्त निर्देशों क ेपरिप्रेक्ष्य में अतिरिक्त पलुिस 
आयकु्त (काननू/व्यवस्था) श्री मयकं 
अवस्थी व पलुिस उपायकु्त जोन-01 
श्री नरेंद्रसिह रावत द्वारा अतिरिक्त पलुिस 
उपायुक्त जोन-01 श्री समुित करेकट्टा तथा 
सहायक पलुिस आयकु्त आजाद नगर श्री 
रविन्द्र बिलवाल को क्षेत्र में अवधैानिक 
गतिविधियों पर नियतं्रण हते ु सघन व 
प्रभावी चकैिग क ेलिए निर्देशित किया गया 
था। जिसक ेअनकु्रम में थाना तजेाजी नगर 
पलुिस द्वारा चकेिग क ेदौरान अवधै हथियारों 
क ेसाथ एक एक तस्कर को पकड़न ेमें 
सफलता प्राप्त हईु ह।ै

घटना का विवरण - दिनाकं 16 
अगस्त 2026 को थाना तजेाजी नगर 
पलुिस द्वारा थाना क्षेत्र क ेआउटर कॉलोनी 
एव ं बायपास क्षेत्र में सघन भ्रमण एवं 
सदंिग्ध व्यक्तियों की चकेिगं की जा रही 
थी। इसी दौरान कस्तूरबा ग्राम, रालामडंल 
रोड पर एक सदंिग्ध व्यक्ति मोटरसाइकिल 
क ेसाथ सदंिग्ध अवस्था में खड़ा दिखाई 
दिया। पलुिस वाहन को अपनी ओर आता 
दखे वह मोटरसाइकिल को पलटाकर भागने 
का प्रयास करन ेलगा। सदंहे होन ेपर पलुिस 
टीम न ेतत्काल घरेाबदंी कर उस ेपकड़ा। 

अवैध फायर आर्म्स की गतिविधियों के विरुद्ध इंदौर पुलिस 
कमिश्नरेट के थाना तेजाजी नगर की प्रभावी कार्यवाही....


